
ЈКП Дервен Велес 

Број  01-2604/1                                                 

    17 .12  2015 год.                                               

        

 

Врз основа член 19 став 2 точка 8 од Законот за јавните претпријатија 

(„Службен весник на Република Македонија“ бр. 38/96, 6/02, 40/03, 49/06, 22/07, 

83/09 и 97/10, 6/12, 119/13, 41/14, 138/14 и 25/15), член 17 став 1 од Законот за 

вработените во јавниот сектор („Службен весник на Република Македонија“ бр. 

27/14), член 1 до 10 од Правилникот за содржината и начинот на подготовка на 

актите за внатрешна организација и систематизација на работните места, како и 

содржината на функционалната анализа на институциите од јавниот сектор 

(„Службен весник на Република Македонија “ бр. 11/2015) како и  член 22 од 

Статутот на Јавното комунално претпријатие Дервен Велес, Управниот одбор на 

ЈКП Дервен Велес, на својата 9та редовна седница, одржана на 17.12.2015година, 

донесе 

 

 

П Р А В И Л Н И К  

за внатрешна организација 

на ЈКП Дервен Велес 

(за комунални претпријатија кои вршат повеќе различни дејности) 

 

 

I.     ОСНОВНИ ОДРЕДБИ 

 

 

Член 1 

 

Со овој Правилник се утврдува внатрешната организација на ЈКП Дервен- 

Велес, видовите и бројот на организациските единици, начинот и формата на  

раководење. 

  

Член 2 

 

Заради вршење на дејност од јавен интерес од областа на комуналните 

дејности  утврдени во Статутот на ЈКП Дервен-Велес (во понатамошниот текст: 

„Претпријатието“), а врз основа на групирањето на работите и задачите според 

видот, обемот, сложеноста, нивната меѓусебна сродност и поврзаност, 

Претпријатието се организира во сектори, одделенија и оддели. 

Член 3 

 

Сектор се организира заради обединување на повеќе меѓусебно поврзани  

дејности од работењето на Претпријатието, нивна координација и контрола на 

организациските единици во нивниот состав (одделенија).  

Одделение се организира заради обединување на неколку меѓусебно 

поврзани области во оперативното работење на Претпријатието и нивно 

непосредно извршување. 

Оддел се организира поради поврзаноста на областа на одделот со областа 

на одделението, а одделот истовремено како помала организациска единица е тесно 

поврзана и зависна од одделението. 

 

 

II. ВНАТРЕШНА ОРГАНИЗАЦИЈА  

 

 

Член 4 

 

 Претпријатието се организира во четири(4) сектори, шестнаесет (16) 

одделенија и дванаесет(12) оддела: 

 

 

0.1 Одделение за Ревизија 

0.2 Одделение Пазари 

0.3  Одделение за Планирање, инвестиции и развој 

0.3.1 Оддел за Градежништво 

0.3.2 Оддел за Машино – браварски работи 

 

 

1.  СЕКТОР ЗАЕДНИЧКИ СЛУЖБИ 

 1.1 Правно одделение 

 1.1.1 Оддел за Односи со јавност и маркетинг 

 1.2 Комерцијално одделение 

1.2.1 Оддел за Набавка и магацин 

1.2.2 Оддел за Продажба и наплата 

 1.3 Одделение за Сметководство 

1.4 Одделение за Човечки ресурси 

1.5 Одделение Јавни набавки 

 

 

2.  СЕКТОР ВОДОВОД И КАНАЛИЗАЦИЈА 

 2.1 Одделение Фабрика за вода 

2.2 Одделение за Дистрибуција и одвод 

2.2.1 Оддел Одржување 

2.2.2 Оддел Канализација 

 2.2.3 Оддел Приклучоци 

 2.2.4 Оддел Баждарница 

2.3 Одделение за Одржување на пумпни станици и резервоари 

 

 

3.   СЕКТОР КОМУНАЛНА ХИГИЕНА  

3.1 Одделение за Износ на смет 

3.1.1 Оддел Автомеханичарска работилница 

  3.1.2 Оддел Депонии 

3.1.3 Оддел за Складирање и третман на отпад 

3.2 Одделение за Јавна хигиена 

3.3 Одделение Гробишта 

            

 

 

4. СЕКТОР ПАРКОВИ И ЗЕЛЕНИЛО 

4.1 Одделение за Одржување на јавно зеленило и постапување со 

деградирани дрвја 

4.2 Одделение за Подигнување на нови зелени површини и изработка на 

парковски елементи  

III. ДЕЛОКРУГ НА РАБОТА  НА ОРГАНИЗАЦИОНИТЕ ОБЛИЦИ 

 

Член 5 

Поради специфичноста на работните активности, Одделението за Ревизија и 

Одделението Пазари се под директна надлежност на Директорот на 

Претпријатието. 

0.1 Одделението за Ревизија врши ревизија на работата на Претпријатието 

согласно Законот за ревизија и Законот за јавни претпријатија и изготвува 

ревизорски извештаи. Следи обуки за ревизија и изготвува решенија и заклучоци.  

0.2 Одделение Пазари  е надлежно за организација и управување со 

пазарите на мало во Општина Велес и управува со деловниот простор во 

сопственост на Претпријатието.  

0.3 Одделение за Планирање, инвестиции и развој  изготвува и ревидира 

проектно-техничка документација (основни проекти и технички решенија) за 

хидротехничка инфраструктура и објекти, комплет со теренски испитувања. Врши 

увиди во доставена документација преку информацискиот систем е-одобрение за 

градење со испраќање известување-одговор на барње увид/произнесување за 

потребите на Општина Велес. Дава мислења за основните решенија за 

водоснабдување и канализација  на Општина Велес кои ќе бидат предмет на 

изработка на Урбанистички планови и сл. Врши геодетски работи и ажурирање на 

катастарот за подземни инсталации и ГИС системот за истите. Архитектонско-

градежни работи, од инвестиционо планирање до изведба на новите градски 

гробишта. Одржување, надградба, развој и обезбедување безбедност на 

информатичката опрема и апликации во претпријатието. Одржување и 

надградба на постоечкиот SCADA систем. Учество во подготовка на тендерски 

спецификации за набавка на стоки, работи и услуги за потребите на 

претпријатието. 

  0.3.1 Одделот за Градежни работи извршува градежни работи претежно 

од нискоградбата за потребите на Претпријатието и Општината. Одржува и гради 

објекти потребни за работата на Секторите, изготвува технички решенија со 

спецификација на потребните материјали. Изработува документација за вредноста 

на извршените работи и учествува во изработка на тендерски спецификации за 

набавка на материјали, алат и опрема потребни за работа на одделението. 

  0.3.2 Одделот за Машинобраварски работи врши машинобраварски 

работи за потребите на претпријатието и општината. Во работите што ги работи 

овој оддел се изработка  и одржување на урбана опрема по налог на Општината, 

поправка и одржување на објекти во Претпријатието. Изработува технички 

решенија со спецификација на потребен материјал. Изготвува документација за 

вредноста на извршените работи и учествува во изработка на тендерски 

спецификации за набавка на материјали, алат и опрема потребни за работа на 

Одделението. 

Член 6 

 

 

 1. Секторот Заеднички служби ја организира работата на одделенијата во 

секторот. Ги координира активностите и задачите на одделенијата и превзема 

активности кои служат како логистика на останатите сектори. Се занимава и со 

менаџирање на човечките ресурси во претпријатието.  

1.1 Правно одделение организира и раководи со целокупната управно 

правна администрација и го застапува претпријатието во судските спорови. 

Активно учествува, покренува и води судски предмети пред надлежните судови и 

органи. Дава толкување на одредби, законски прописи и нормативни акти за 

потребите на органите на управување (Управниот и Надзорниот одбор), секторите, 

одделенијата, одделите и комисиите.  Изготвува договори со физички и правни 

лица и се грижи за нивната законитост, изготвува акти, одлуки, решенија и врши 

нивно усогласување со важечките прописи. Се грижи за безбедносната состојба во 

претпријатието и организира мерки и активности за безбедност при работа и ППЗ.  

1.1.1 Одделот за односи со јавност и маркетинг редовно ја информира 

јавноста за тековните активности на Претпријатието преку печатените медиуми, 

радио, телевизија, и социјалните медиуми. Влијае на оформувањето и одржувањето 

на позитивната слика и перцепцијата за претпријатието. Го анализира и 

интерпретира мислењето на јавноста, водејќи двонасочна комуникација со 

корисниците. Како граѓански сервис раководи и го координира инфо центарот што 

претставува врска меѓу претпријатието и корисниците. Следи меѓународни и 

домашни повици за проекти поврзани со комуналната дејност и учествува во 

изработката и преводот од англиски на македонски јазик и обратно на 

проектните аплицикации и останати документи во зависност од потребите на 

претпријатието.  

1.2 Комерцијално одделение е одговорно за правилна примена на тарифата 

за цените и услугите што ги врши претпријатието. Учествува во подготовката на 

договорите за работи што треба да ги изврши претпријатието. Се грижи и води 

евиденција за произведената, продадената количина и комерцијалната загуба на 

вода перманентно. Врши договарање со добавувачи на стоки, услуги и работи врз 

основа на требување од секторите, одделенијата и одделите одобрени од 

Директорот. Се грижи за правилна работа на магацинот и одделите за набавка и 

продажба. 

1.2.1 Одделот за Набавка и магацин врши набавка за потребите на 

Претпријатието на разни стоки и услуги, согласно Законот за јавни набавки. Го 

организира превозот до магацинските простории на набавената стока, изготвува 

пресметки за набавките и др. Се грижи и за магацинските залихи и нивно 

рационално користење, врши контрола и одговара за набавените стоки и услуги. 

1.2.2 Одделот за Продажба и наплата се грижи за навремено читање на 

водомерите, ја координира работата на инкасантите, се грижи за навремено тужење 

по заостанат долг, ги решава проблемите настанати со граѓаните, врши корекции на 

сметки, изготвува фактури и пресметки за извршените работи.  

1.3 Одделението за Сметководство е одговорно за спроведување на 

законските  прописи во областа на сметководството и примена на единствениот 

контен план. Дава насочување на документацијата со цел да се запазат  роковите во 

книговодството. Се грижи за пропишаните работни книги. Организира финансиско 

работење на Претпријатието, насочува финансова политика, организира исплата на 

обврски за редовно и инвестиционо работење, организира следење на реализација 

на планот за приходите и трошоците, организира изработување на анализи за 

насочување на развојот на Претпријатието. Соработува со банките и останатите 

установи вклучувајки ги и доверителите, потпишува касови документи, фактури и 

друго. При инвестициони вложувања се грижи за уредноста на документацијата и 

врши распределба на средствата за навремено подмирување на обврските.  

1.4 Одделението за Човечки ресурси се занимава со менаџирање на 

човечките ресурси во претпријатието, врши пријавување и одјавување на 

вработени, изготвува функционална анализа на Претпријатието, води евиденција за 

редовноста на вработените, изготвува решенија за годишни одмори, ги води 

досиеата на вработените и го води електронскиот регистар на човечки ресурси. 

Организира и изготвува Годишен план за обуки на вработените во зависност од 

нивните потреби.   

1.5 Одделението за Јавни набавки  ги следи законските прописи и другите 

општи акти од областа на јавните набавки и се грижи за нивната примена. Го 

изготвува Годишниот план за јавни набавки во законски утврдениот рок и  

изготвува одлуки за извршување на потребните јавни набавки и учествува во 

изработката на тендерските документации и технички спецификации за постапките 

за јавни набавки и ги спроведува јавните набавки. Води евиденција на постапките 

за јавни набавки и доставува  податоци до Бирото за јавни набавки. Ја остварува 

комуникацијата и се грижи за организацијата на стручната и техничка помош со 

соодветните стручни и технички комисии.  

Член 7 

 

 

2. Секторот Водовод и канализација има за основна задача да обезбеди за 

корисниците чиста и здрава вода за пиење, како и континуирано зафаќање и 

одведување на урбаните отпадни води. Учествува во изработка на Плановите за 

работа  и Извештаите за работењето на претпријатието, и изработка на технички 

спецификации за набавките на целиот сектор. Исто така учествува во креирање на 

деловната политика на претпријатието. Раководи и ја организира работата во 

секторот, одговорен е за одржување на целата градска водоводна мрежа, 

приклучоците,  водомерите, превзема мерки за  исправноста и експлоатацијата на 

резервоарите и препумпните станици,  води дневна евиденција за активностите, 

врши прием на новоизградената водоводна канализациона мрежа во градот. Врши 

контролира  неовластено користење на вода од страна на  потрошувачите.  

2.1 Одделението Фабрика за преработка на вода ја следи работата на 

процесот за преработка на вода во целост. Врши системска анализа на одредени 

физички, хемиски и бактериолошки податоци добиени со соодветни анализи на 

водата. Го следи квалитетот на суровата вода, водата од технолошките процеси и 

финалната вода. Ја следи ефикасноста на процесот на преработка и крајната 

контрола на квалитетот на водата за пиење. Спроведува мерки со цел да се 

верификуваат НАССР принципите и врши комплетен мониторинг на водата за 

пиење со цел да се обезбеди бараниот квалитет. Квалитетот на водата го следи од 

различни контролни точки во согласност со оперативниот план за земање на 

примероци од дистрибутивниот систем. Во Фабриката за преработка на вода  со 

SCADA системот (Supervisory Control and Data Acquisition) се врши 24 часовен 

мониторинг и управување на водоснабдувањето во дистрибутивниот систем. 

Добиените параметри редовно се архивираат. Се врши примање на информации 

при пријава на дефекти во дистрибутивниот систем од страна на граѓаните, 

лоцирање на дефектот и сериозноста  на проблемот, известување на дежурните 

вработени и архивирање.   

2.2 Одделението за Дистрибуција и одвод е одговорно за одржување на 

дистрибутивната мрежа во Општина Велес, одржување на канализационата мрежа 

на територија на Општина Велес, давање и промена на водоводни и канализациони 

приклучоци и баждарење и одржување на водомерите на правните и физичките 

лица. 

2.2.1 Одделот Одржување во својата работа се раководи од обврските што 

произлегуваат од нормативните акти на ЈКП Дервен-Велес и при тоа ги извршува 

следните работни активности: систематски прегледи на водоводната мрежа, 

редовно тековно одржување на водоводната мрежа, интервенции на дефекти во 

водоводната мрежа, реконструкција на водоводни линии, систематско промивање 

на мрежата по пунктови и систематско следење на притисокот во водоводната 

мрежа. Се грижи за квалитетот на предвидената работа, води дневна евиденција за 

активностите, останати работи и услуги.  

2.2.2 Одделот Канализација е задолжено за одржување во исправна 

состојба на фекалната канализациона мрежа во градот заедно со објектите на неа, 

врши интервенција на дефекти на канализационата мрежа, контрола на изведбата 

на каналски приклучоци, има за задача и доведување на улиците во исправна 

состојба на места каде што се извршени ископи заради отстранување на дефекти на 

водоводната и канализационата мрежа, врши перење - чистење на канализациони 

линии рачно и со цистерна. Врши дератизација на канализационата мрежа. Води 

евиденција за дневните активности. 

2.2.3 Одделот за Приклучоци издава хидротехнички услови за 

приклучување на нови станбени  и деловни објекти на градската водоводна мрежа, 

издава мислења за исполнување на хидротехнички услови, врши одржување на 

јавни чешми и фонтани, изготвува решенија за приклучување на водоводната и 

канализациона мрежа, изработува пресметки за изведување на приклучоци и 

приклучни линии, изведување водоводни приклучни линии со водомерна арматура, 

врши реконструкција на приклучните линии и преместување на водомерите по 

барање на граѓаните и отстранува дефекти на приклучоците Изработува и 

доставува барање за прекопи за приклучоците до ЕЛС. Издава согласности за ЕВН 

и Телеком.  

2.2.4 Одделот Баждарница се грижи за контрола и одржување во исправна 

состојба на водомерите кај сите корисници  на вода, поправка и баждарење на 

водомери, замена и монтажа на водомери, испитување на водомери, други работи и 

услуги (замена на неисправни вентили и сл.) Се грижи за исправноста на 

апаратурата за баждарење на водомерите.  

 

2.3 Одделението за Одржување на пумпни станици и резервоари 

раководи со резервоарите за вода и препумпните станици, врши периодични 

перења на резервоарите и бунарите од системот за водоснабдување, периодични 

прегледи на електро-машинската опрема што се наоѓа во резервоарите, бунарите и 

препумпните станици, отстранување на дефектите што се јавуваат при 

експлоатација на електро-машинската опрема која се наоѓа во објектите од 

системот за водоснабдување, одржување на украсните фонтани во градот (чистење 

и поправки на водоводната инсталација и електро-машинската опрема при 

дефекти). Изведува  нови електро инсталации за објектите на претпријатието. Води 

дневна евиденција за активностите и врши останати работи и услуги по барања на 

локалната самоуправа. Врши и други работи кои се во надлежност на Одделението 

и Секторот а се во согласност со потребите на Претпријатието.  

Член 8 

 

3. Секторот Комунална хигиена  го организира одржувањето на 

индивидуалната и јавната комунална хигиена во градот и на територијата на 

Општина Велес. Се грижи за состојбата и одржувањето на градските депонии. 

Управува со градските гробишта во согласнот со Законот за гробишта . Изработува 

организациони шеми по реони и зони за собирање и транспортирање на отпадот, 

изработува План за управување со отпад од пакување (петгодишен), Програма за 

управување со отпад (тригодишна), Анализа за управување со отпад на територија 

на Општина Велес (годишна), Годишен извештај за количини и видови на 

комунален, комерцијален и индустриски неопасен отпад, Годишен извештај за 

количини и видови на отпад од рушење и градење (градежен шут) и Годишен 

извештај за реализација на Програмата за јавна чистота на територијата на 

Општина Велес и Програмата за управување со отпад на територијата на Општина 

Велес. 

3.1 Одделението за Износ на смет врши собирање и транспортирање на 

комуналниот, комерцијалниот, индустриски неопасниот отпад, габаритен отпад, 

отпад од пакување и електричен и електронски отпад од индивидуалните станбени 

површини и претпријатија, согласно донесениот Оперативен план – по реони и 

денови. Врши контрола на квалитетот и квантитетот на извршените услуги. 

Обезбедува целосна примена на хигиено техничките средства и мерки за 

безбедност на работниците при работа. 

3.1.1 Одделот Автомеханичарска работилница се грижи за исправноста на 

возилата на Претпријатието и  врши навремено отстранување на дефектите, со што 

се овозможува непречено извршување на услугите кон граѓаните. Издава и 

потпишува патни налози за техничката исправност на возилата и се грижи за 

навремена регистрација на истите. Исто така, овој оддел изготвува и спецификација 

за авто делови за потребите на Одделот за јавни набавки.  

3.1.2 Одделот Депонија ја следи  состојбата   на  двете депонии, Депонијата 

за комунален, комерцијален и индустриски неопасен отпад и Депонијата за 

градежен шут. Се грижи за видот на примениот отпад како и правилно депонирање 

на истиот. Се грижи за правилна примена на мерките за безбедност при работа и 

опремата. Врши преговори со правни и физички лица за исфрлање на отпад и шут и 

склучува договори за собирање и депонирање на отпадот. За видот и собраните 

количини на отпад се изработуваат дневни , месечни и годишни извештаи.  

3.1.3 Одделот за Селекција, складирање и третман на отпадот од 

пакување се грижи за собирање на примарно селектираниот отпад од пакување, 

негово транспортирање до собирниот центар (депонија) и негово пресување, 

балирање и предавање на овластен собирач на отпад од пакување. Исто така се 

грижи за секундарно селектираните и собрани количини на отпад од пакување, 

негово пресување ,балирање и предавање на овластен собирач на отпад од 

пакување. Предавањето на собраниот балиран отпад од пакување се врши со 

транспортни и идентификациони формулари. Одделот ќе врши склучување на 

договори со правни лица кои имаат простор со површина помала од 200 м² . 

3.2 Одделението за Јавна хигиена  своите задачи и обврски ги извршува 

согласно Програмата за одржување на јавната чистота на територијата на Општина 

Велес и Програмата за зимско одржување на територија на Општина Велес кои се 

усвоени од страна на Советот на Општина Велес. Врши контрола на квалитетот и 

квантитетот на извршените работи и за истите секојдневно изготвува дневни и 

месечни извештаи. Обезбедува и целосно ги применува хигиенско техничките 

средства и мерки за безбедност на работниците при работа . 

3.3 Одделението Гробишта го организира процесот на работа на градските 

гробишта, врши контрола на квалитетот и квантитетот на извршените услуги, се 

грижи за обезбедување и целосна примена на хигиенско техничките средства 

предвидени во Законот за гробишта. Води писмена евиденција за обемот на 

извршените работи, доставува месечен и годишен извештај за работа, соработува и 

координира со операторите, каменорезците, граѓаните. Се грижи за хигиената и 

одржувањето на градските гробишта. Врши и други работи кои се во надлежност 

на Одделението и секторот а се во согласност со потребите на Претпријатието. 

 

Член 9 

 

 

4. Секторот Паркови и зеленило ја планира и организира работата во однос 

на уредување и одржување на јавните зелени површини, подигнување на нови 

зелени површини, изработка и поставување на парковски елементи и на се што е 

поврзано со градското зеленило.  Планира, проектира и изготвува идејни решенија 

и пресметки за хортикултурно уредување на паркови, скверови, улици и други 

јавни површини. Изготвува Програми во кои детално се опфатени локациите, 

интензитетот на одржување и работните операции неопходни за одржување и 

подигнување на градското зеленило кои ги усвојува Советот на Општина Велес, а 

врз основа на нив изготвува дневни и месечни извештаи за завршени активности 

кои ги доставува до Општина Велес. Секторот изготвува технички спецификации 

за тендерски документации од својата област, постапува по налози за вонредни 

активности од Општина Велес и за нив изготвува пресметки, планира набавки и го 

контролира одржувањето на саден и цветен материјал, спроведува мерки за 

заштита на растенија и ја следи ефикасноста на процесот на заштита и врши 

контрола на квалитет и квантитет на извршените услуги.  

4.1 Одделението за Одржување на зеленило и постапување со  

деградирани дрва  ги спроведува сите операции за успешно одржување на ЈЗП од 

Програмата за редовно уредување и одржување и ги реализира сите вонредни 

активности по налог на Општината. Изготвува мислења за проценка на состојба на 

стари и деградирани дрвја кои ги доставува до Општина Велес и со истите 

соодветно постапува. Активно учествува во новогодишното уредување на градот со 

поставување на светлечки елементи и уредува - дизајнира ентериери и екстериери 

при сите манифестации организирани од Општина Велес. 

4.2 Одделението  за Подигнување на парковски површини и изработка 

на парковски елемнти  во согласност со Програмата за подигнување на нови 

зелени површини. Планира, проектира и изготвува идејни решенија за подигнување 

на нови и реконструкција на стари зелени површини со комплетна реорганизација 

на просторот и ги реализира истите. Изработува и парковски елементи кои ги 

поставува на новите зелени површини, а се грижи и за нивна реконструкција.  

 

Член 10 

 

Сите Сектори, Одделенија и Оддели учествуваат во креирањето на деловната 

политика на претпријатието, даваат предлози за оперативниот и финансовиот план, 

учествуваат во изработката на Годишниот план на Претпријатието и изработуваат 

месечни и годишни извештаи за своето работење.  

Сите Сектори, Одделенија и Оддели се во постојана координација, контакт и 

соработка со инспекциските служби при локалната самоуправа и учествуваат во 

изработката на соодветните програми по кои работат.   

Сите Сектори, Одделенија и Оддели вршат и други работи кои се во 

надлежност на Секторот/Одделението/Одделот, а се во согласност со потребите на 

Претпријатието, по налог на Директорот или Раководителите на секторите.  

IV. РАКОВОДЕЊЕ 

 

Член 11 

Со Претпријатието раководи Директорот на Претпријатието. 

Во случај на отсуство или спреченост на Директорот, со Претпријатието 

раководи лице што тој ќе го определи и овласти. 

 

Член 12 

Со Секторите раководат Раководители на сектори, со Одделенија раководат 

Раководители на одделенија, со оддел раководи Раководител на оддел или 

Груповодител. 

  Во случај на отсуство или спреченост на Раководителот на сектор, 

Раководителот на одделение  го заменува заменикот или друг овластен работник од 

организациската единица. 

 

IV. ПРЕОДНИ И ЗАВРШНИ ОДРЕДБИ 

 

Член 13 

Овој Правилник може да се измени и дополни на ист начин како и неговото 

донесување. 

 

Член 14 

Овој Правилник влегува во сила по добивање на согласност од страна на 

МИОА и по денот на објавувањето на огласната табла на Претпријатието.  

  

Член 15 

Со влегувањето во сила на овој Правилник престанува да важи Правилникот 

за организација и систематизација на работните места на ЈКП Дервен Велес бр. 01-

151/1 од 23.01.2014 година.  

 

 

                                                                               Претседател  

       на Управен одбор на ЈКП Дервен 

       Град. инж. Томе Јаневски                                                                                                                                                      

 

 


